
	საგანმანათლებლო პროგრამის დასახელება
	დიპლომირებული სტომატოლოგი

	აკადემიური განათლების საფეხური
	ერთსაფეხურიანი (გათანაბრებული II საფეხურთან)

	საგანმანათლებლო

პროგრამის ტიპი
	აკადემიური


	მისანიჭებელი კვალიფიკაცია
	დიპლომირებული სტომატოლოგი

	სწავლის ხანგრძლივობა
	5 აკადემიური წელი (10 სემესტრი)

	ასათვისებელი კრედიტების რაოდენობა
	300 კრედიტი

	პროგრამის ხელმძღვანელები
	მედიცინის მეცნიერებათა კანდიდატი, ასოცირებული პროფესორი მარადი ბურდული, ტელ.: 0350-271991 

მედიცინის მეცნიერებათა კანდიდატი, ასოცირებული პროფესორი ნანა ნაცვლიშვილი, ტელ: 0350271559                                                 

	საგანმანათლებლო პროგრამის მიზნები
	პროგრამის მიზანია თანამედროვე მოთხოვნების შესატყვისი კომპეტენციების მქონე მაღალკვალიფიციური დიპლომირებული სტომატოლოგის მომზადება, რომელიც იცნობს თანამედროვე ტექნოლოგიებს, აქვს შესაბამისი ცოდნა და უნარ-ჩვევები იმისათვის, რომ იყოს კონკურენტიანი შიდა და საგარეო შრომის ბაზარზე.


	საგანმანათლებლო პროგრამით გათვალისწინებული

სწავლის შედეგები
	ცოდნა და გაცნობიერება 

აქვს თანამედროვე მედიცინის და სტომატოლოგიური მეცნიერების საჭირო თეორიული  ღრმა და საფუძვლიანი ცოდნა. დაუფლებულია კლინიკური მედიცინის საფუძვლებს. აქვს თანამედროვე სტომატოლოგიური მასალების შესახებ ინფორმაცია და იცის  მათი დანიშნულების მიხედვით გამოყენების მეთოდები. იცნობს  კრიტიკულ სიტუაციებში რეანიმაციული ღონისძიებების გატარების საშუალებებს.აქვს საზოგადოებრივი ჯანდაცვის შესახებ სისტემის ცოდნა და აცნობიერებს ამ  სისტემაში სტომატოლოგის როლს; აქვს ცოდნა სფეროში სამართლებრივი პრინციპების შესახებ; იცის  ინფექციის კონტროლის,  ასეპტიკის და ანტისეპტიკის  პრინციპები. იცნობს უსაფრთხოების წესებს. იცის ინფორმაციის რეგისტრაციის,  შენახვისა და გავრცელების პრინციპები.
ცოდნის პრაქტიკაში გამოყენების უნარი
მიღებული თეორიული ცოდნის საფუძველზე კლინიკაში შეუძლია  პაციენტის მდგომარეობის ანამნეზის შეკრება, პირის ღრუს  გამოკვლევა, სტომატოლოგიურ დაავადებათა დიაგნოსტიკა, ძირითადი და დამხმარე კლინიკური მეთოდების შერჩევა,  სამკურნალო ღონისძიებების და მანიპულაციების დაგეგმვა და ჩატარება ჰიგიენური ნორმების დაცვით.  სტომატოლოგიურ დაავადებათა მკურნალობის პროცესში შეუძლია საანესთეზიო ნივთიერებათა სწორი შერჩევა და ანესთეზირება. მიზნობრივად იყენებს სტომატოლოგიური მანიპულაციების ჩატარების მეთოდებს კარიესოლოგიაში, ენდოდონტიაში, პაროდონტისა და ლორწოვანი გარსის დაავადებების შემთხვევაში. შეუძლია საბჟენ-სარესტავრაციო მასალების შერჩევა და მათი სწორად გამოყენება. შეუძლია ყბა-სახის მიდამოში ქირურგიული სტომატოლოგიური დაავადებების დიაგნოსტიკა და მკურნალობა.  შეუძლია შესაბამისი ორთოპედიული კონსტრუქციის შექმნა, როგორც ლაბორატორიული, ასევე კლინიკური წესით. ითვალისწინებს ბავშვთა სტომატოლოგიის თავისებურებებს. შეუძლია პაციენტის გამხნევება, განმარტებებისა  და რჩევების   მიცემა პაციენტის ფსიქოლოგიური სტატუსის მიხედვით; შეუძლია გადაუდებელი სამედიცინო მდგომარეობის დროს დახმარების გაწევა.
დასკვნის გაკეთების უნარი
შეუძლია კრიტიკულ სიტუაციაში პაციენტის მდგომარეობის კომპლექსური  შეფასება.  შეუძლია შეგროვილი ინფორმაციის საფუძველზე დასკვნის გაკეთება და ოპტიმალური დიაგნოსტიკისა და მკურნალობის სქემის შედგენა. უნარი შესწევს შეადგინოს სამუშაოს შესასრულებლად ალტერნატიული გეგმა, შეუძლია პაციენტის შესახებ ინფორმაციის ანალიზი და დასაბუთებული დასკვნის ჩამოყალიბება.
კომუნიკაციის უნარი
შეუძლია  როგორც მშობლიურ, ასევე უცხო ენაზე პროფესიასთან დაკავშირებული ინფორმაციის, ანგარიშის წარდგენა.  შეუძლია წერილობითი და ზეპირი ფორმით საკუთარი აზრების და შეხედულებების გადმოცემა კოლეგებთან და პაციენტებთან თანამედროვე საინფორმაციო-საკომუნიკაციო ტექნოლოგიების გამოყენებით.   
სწავლის უნარი
შეუძლია სწავლის დამოუკიდებლად წარმართვა, სწავლის პროცესის თავისებურებების გაცნობიერება და აქვს სტრატეგიულად დაგეგმვის მაღალი დონე.
ღირებულებები
შეუძლია ღირებულებებისადმი თავისი და სხვების დამოკიდებულების შეფასება და ახალი ღირებულებების დამკვიდრებაში წვლილის შეტანა.
 

	სტუდენტთა ცოდნის შეფასების სისტემა
	სტუდენტთა ცოდნის შეფასების სისტემა გაწერილია 2007 წლის 5 იანვრის  საქართველოს განათლებისა და მეცნიერების მინისტრის ბრძანება №3-ის  (უმაღლესი საგანმანათლებლო პროგრამების კრედიტებით გაანგარიშების წესის დამტკიცების შესახებ) თანახმად.

სტუდენტთა ცოდნის შეფასება მოხდება შეფასების შემდეგი ფორმებით: შუალედური და დასკვნითი შეფასება. მათი ჯამი წარმოადგენს საბოლოო შეფასებას, რომელიც შეადგენს მაქსიმუმ 100 ქულას. 

სტუდენტის მიღწევების შეფასება ხდება ევროპული კრედიტების ტრანსფერისა და დაგროვების (ECTS) სისტემით, რომელის მიხედვითაც შეფასების  სისტემა უშვებს:

ა) ხუთი სახის დადებით შეფასებას:

1) (A) ფრიადი - მაქსიმალური შეფასების 91% და მეტი;

2) (B) ძალიან კარგი - მაქსიმალური შეფასების 81-90%;

3) (C)  კარგი - მაქსიმალური შეფასების 71-80%;

4) (D) დამაკმაყოფილებელი-მაქსიმალური შეფასების 61-70%;

5) (E)  საკმარისი - მაქსიმალური შეფასების 51-60%;

ბ) ორი სახის უარყოფით  შეფასებას:

1) (FX)  ვერ ჩააბარა - მაქსიმალური შეფასების 41-50%, რაც ნიშნავს, რომ სტუდენტს ჩასაბარებლად მეტი მუშაობა  სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება.

2)  (F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.
შუალედური,  დასკვნითი  და დამატებითი  გამოცდები  ტარდება  უნივერსიტეტის საგამოცდო ცენტრის   მიერ. 
პრაქტიკაში  სტუდენტის    შეფასება    მოხდება    100 ქულიანი სისტემით.


	დასაქმების სფერო
	კურსდამთავრებული შეიძლება დასაქმდეს:

· უმცროს ექიმად სტომატოლოგიურ პოლიკლინიკებში;
· რეზიდენტად.

